
FISKIVINNULÓGGÁVA

Førleikarnir
eru sera góðir

Røktin av botnfiski 
størsta týdningin

Bert valið av Herálvi Joensen, løgfrøðingi 
og stjóra í Reiðarafelagnum, hevur fingið 
atfinningar í almenna rúminum

Árni Gregersen

Nógvar almennar við­
merkingar eru gjørdar til 
komandi skipan fyri før­
oysku fiskivinnuna, eftir 
at landsstýrismaðurin við 
fiskivinnumálum, Høgni 
Hoydal, Tjóðveldi, setti 
nevndina, sum skal fyri­
reika uppskotið til nýggja 
lóg.

Johnny í Grótinum, 
sjúkrahússtjóri, er settur 
formaður í nevndini, sum 
skal koma við uppskot­
inum. Nevndin er annrs 
mannað við akadeikarum 
og fólki við royndum úr 
vinnuni – ella umboðandi 
vinnuna.

Formaðurin sjálvur er 
búskaparfrøðingur og tað 
sama er næstformaðurin, 
Hans Ellefsen. Hans 
Ellefsen starvast á Fróð­
skaparsetrinum, hann er 
skrivari hjá Búskaparráð­
num og hann er partur av 
altjóða samráðingartoym­
inum hjá fiskimálaráð­
num.

Árni M. Dam kemur úr 
Sundalagnum, har hann 
hevur havt við skip at gera. 
Hann var eitt skifti skrivari 
í Føroya Reiðarafelag og 
hevur annars havt stóran 
áhuga fyri fiskivinnuni. 
Hann hevur útbúgving 
sum skipari umframt 
handilsútbúgving.

Eydna í Homrum er 
fiskifrøðingur. Hon ar­

beiðir á Havstovuni, er 
útbúgvin lívfrøðingur og 
hevur gjørt ein PhD.

Herálvur Joensen er 
stóri í Føroya Reiðarafelag. 
Hann er útbúgvin løgfrøð­
ingur og hevur drúgvar 
royndir í umsitingini, har 
hann millum annað hevur 
verið aðalstjóri í fiskimála­
ráðnum.

Kristina Samuelsen er 
eisini løgfrøðingur og eisini 
hon hevur drúgvar royndir 
í almennu umsitingini. 
Hon hevur millum annað 
bæði arbeitt í umsitingini 
hjá Løgtinginum og hjá 
Løgtingsins Umboðs­
manni. Nú rekur hon egið 
advokatvirki.

Egil Olsen hevur fiski­
vinnuútbúgving og hevur 
alt sítt arbeiðslív arbeittí 
fiskivinnuni – fyri tað 
mesta á landi.

Malan Johansen er 
búskaparfrøðingur og ar­
beiðir í umsitingini, sum 
deildarleiðari á tí fíggjar­
liga økinum.

Unn Laksá er stjórn­
málafrøðingur við PhD. 
Hon er granskignarleiðari 
og hevur arbeitt serliga 
nógv við møguleikunumf 
yri at fáa alla fisk uppá 
land í Føroyum.

Góð nevnd
Viðmerkingarnar hava 
verið nógvar tila t nevndin 
er sett, men ongi beinleiðis 
álopå hava verið á nevdina 
– uttan at har eru ov nógv 
fólk við til knýti til umsit­
ingina í Havn.

Kortini hava fleiri 
nevnt leiklutin hjá Herálvi 
Joensen. Hann er stjóri 
í Føroya Reiðarafelag, 
samstundis sum hann er 
nevndarlimur.

Viðmerkignar hava 
veirð um, at Reiðarafelagið 
á tann hátt fær eina størri 
ávirkan í nevndini enn 
onnur feløg, sum eisini 
fáast við fiskivinnu.

Høgni Hoydal, lands­
stýrismaður, segði, at 
Herálvur Joensen var 
settur í nevndina fyri 
sínar førleikar, heldur enn 
tí hann er stjóri í Reiðara­
felagnum. Landsstýris­
maðurin vísti eisini á, at 
hetta er gjørt við fullum 
gjøgnumskygni.

Nevndin fer tila rbeiðis 
beinanvegin og hevur 
fyrsta fundin fríggjadagin.

Álitið frá nevndini skal 
vera liðugt 1.august.

arni@sosialurin.fo

Nýgja nevndin, sum Høgni 
Hoydal, landsstýrismaður, 
hevur sett at gera uppskot 
til nýggja fiskivinnuskipan 
hevur fyrst og fremst til 
endamáls atd siga, hvussu 
ein uppboðssøla kann 
virka.

Jacob Vestergaard, 
Fólkaflokkurin,  fyrrver­
andi landsstýrismaður við 
fiskivinnumálum, ivast 
ikki í, at hetta er fremsta 
uppgávan hjá nevndini.

– Høgni Hoydal hevur 
tosað um uppboðssølu, 
men higartil hevur hann 
ikki havt nakað boð uppá, 
hvussu ein slík fæst at 
virka. Tað er tað, sum er 
høvuðsendamálið hjá 
nevndini, heldur Jacob 
Vestergaard.

Sjálvur sigur hann, at 
enn er tað ognantíð eydn­
ast at fáa eina slíka upp­
boðssølu at virka og hann 
ivast eisini í um tað fer at 

virka her hjá okkum.Hann 
sigur eisini, at að er undar­
ligt, at Reiðarafelagið bert 
færein lim í fylgibólkin.

– Vanligt er tá ið ar­
beiðsbólkar verða settir, so 
skulu øll umboðast væl og 
virðiliga, men júst í hesum 
hava tey, sum lógin rakar 
mest, minstu umboðanina. 
Tað er løgið, sigur Jacob 
Vestergaard.

arni@sosialurin.fo

Nevndin skal siga Høgna hvussu uppboðssøla kann virka

Árni Gregersen

Føroyingar hava ikki avger­
andi orðið, tá ið tað snýr seg 
um stovnsrøkt av tí vit fiska, 
annað enn á botnfiskinum á 
okkara egnu leiðum.

Tí undrast Thormund 
Johannesen í viðmerking 
á, at   kjakið í samband við 
fiskivinnunýskipan fyri tað 
mesta hevur snúð seg um 
rættindi at troyta virðis­
miklu fjar- og uppsjóvarkvot­
urnar, har aðrir í størstan 
mun ráða, meðan fiskiskap­
urin eftir botnfiski undir 
Føroyum, sum vit burturav 
sjálvi kunnu skipa, næstan 
ikki hevur verið tikin uppá 
tungu.

»Hóast fjar- og uppsjóvar­
kvoturnar í dag kasta mest 
av sær, so eru botnfiska­
stovnarnir undir Føroyum, 
tað trygga beinið, vit eiga 
at byggja á. Tí har ráða vit 
sjálvi, meðan hinum eru vit 
í nógv minni mun harrar 
yvir,« skrivar hann.

Hann sigur eisini, at hann 
vónar at arbeiðsbólkurin 
hevur dirvi at avtaka fiski­
dagaskipanina. Hann vil 
heldur hava, at vit fáa eina 
meira dynamiska kvota­
skipan, uttan nakrar bind­
ingar á veiðutólunum.

Hann heldur at hetta er 
ein betri skipan. Vit skulu 
bert síggja til at hava eitt 
sterkt og neyvt eftirlit, so 
skipini bert fiska tað, sum 
teimum er tilluttað  og at tey 
onki blaka aftur í havið.

arni@sosialurin.fo

Tað verður mest varpa ljós á uppsjóvarfisk 
og Barentshavið, men botnfiskurin á 
landleiðini er avgerandi, sigur Thormund 
Johannesen, viðmerkjari og verkfrøðingur

Herálvi Joensen, 
løgfrøðingi og stjóra 

í Reiðarafelagnum

Johnny í Grótinum, búskaparfrøðingur

Thormund Johannesen, viðmerkjari og verkfrøðingur


